
Ramai pengilang terkesan
kenaikan caj elektrik

Kenaikan tarif elektrik untuk
pengguna komersial dan industri
bermula esok semestinya akan
memberikan sedikit tekanan ke-
pada pengusaha pengilang.

Bagaimanapun 80 peratus da-
ripada pengusaha Melayu ada-
lah dalam industri servis jadi ia
tidak akan menjadi bebanan ke-
pada kebanyakan mereka, kata
Presiden Dewan Perniagaan Me-
layu Malaysia (DPMM), Abdul
Halim Husin.

“Namun pengilang dan dari
industri lain yang mengguna-
kan tenaga elektrik yang banyak
akan sedikit terjejas.

“Tambahan pula apabila kos
barangan asas bagi pembuatan
naik sehingga 10 ke 30 peratus
dan ini akan meningkatkan kos
pengeluaran dan seterusnya me-
ningkatkan harga di pasaran”
katanya mengulas kesan kenai-

kan kadar tarif elektrik kepada
BH, semalam.

Mengulas lanjut Abdul Halim,
berkata pihaknya melihat Tena-
ga Nasional Bhd (TNB) dalam
keadaan terpaksa untuk menaik-
kan tarif ini.

“Kita bersimpati kepada TNB

Tarif elektrik untuk pengguna industri naik mulai esok.

kerana kos arang batu naik se-
hingga 65 peratus sejak beberapa
bulan lalu.

“Malah, mengikut dasar tarif
vang dibuat pada 2014 lalu, kita
memang terpaksa menaikkan
harga tarif.

“Bagaimanapun Kkita berteri-

ma kasih kepada pihak kerajaan
kerana masih lagi memberi su-
bsidi terhadap pengguna domes-
tik.

“Jika kita menaikkan tarif ter-
hadap pengguna domestik kita
akan mengalami kesan bergan-
da (double whammy) dan rakyat
yang akan menanggung semua
penderitaan,” katanya.

